
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভোজন করিলেন মাংস ভোজনে সন্তুষ্টা দেবী রাজার অস্থি সকল অমৃতাভিষিক্ত করিয়া রাজাকে পুনর্জীবিত করিলেন। রাজা গাত্রোত্থান করিয়া প্রণামপূর্বক এই বর প্রার্থনা করিলেন যে হে দেবি দান করিবার নিমিত্তে সৃষ্ট করিয়াছ যে পুরুষকে তাহার যাচক ব্যক্তির মনস্কামনা সম্পূর্ণ করিতে যে অক্ষমতা সে মরণ হইতেও অতিরিক্ত দুঃখ তন্নিমিত্তে আমি আপনার মরণ স্বীকার করিয়া অর্থিরদিগের বাঞ্ছা পূরণে ইচ্ছা করিয়া নিজ মাংসেতে তোমাকে অর্চনা করিলাম হে দেবি আমার মনোরথ সিদ্ধ করহ। দেবী আজ্ঞা করিলেন হে বড়াহ প্রভাত সময়ে তোমার দ্বারে স্বর্ণাগার হইবে। বড়াহ রাজী দেবীর বরপ্রাপ্ত হইয়া চরিতার্থ হওত নিজালয়ে আগমন করিলেন॥

বিক্রমাদিত্য রাজা এই সকল ব্যাপার দেখিয়া বিবেচনা করিলেন যে বৈতালিক যাহা কহিয়াছে সে সত্য বটে বড়াহ রাজাই দানবীর আপনার প্রাণ পরিবর্তেতে ধনোপার্জন করিয়া বিতরণ করেন কিন্তু দেবী স্বভাবতো দয়াশীলা তবে কেন একবার প্রাণত্যাগ জন্য সাহসে রাজাকে চরিতার্থ না করেন সে যে হউক আগামি রজনীতে যাহা উপযুক্ত হয় তাহাই করিব। ইহা নিশ্চয় করিয়া রাজদ্বারে গিয়া স্বাধিকার ব্যাপার করিতে লাগিলেন॥

পর নিশাতে মন্ত্রি সামন্ত ভৃত্য পরিবৃত বড়াহ রাজা যখন নির্জন অপেক্ষা করিতেছেন তখন নগরস্থ লোকও

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৬:১৩টার সময়, ২২ অক্টোবর ২০২১ তারিখে।

